
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2011 ԹՎԱԿԱՆԻ ՊԵՏԱԿԱՆ  ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի  N 1748-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
«Հայաստանի Հանրապետության բյուջետային համակարգի մասին» Հայաս​տա​նի Հան​​​րա​պետության օրենքի 19-րդ հոդվածի 3-րդ կետին, 23-րդ հոդվածի 2-րդ մասին և «Իրավական ակտերի մա​սին» Հա​​յաս​տա​նի Հանրապետության օրենքի 70-րդ հոդվածի 5-րդ մասին համա​պա​տասխան Հա​​յաս​տա​նի Հանրապետության կառավարությունը   ո ր ո շ ու մ   է.

1. «Հայաստանի Հանրապետության 2011 թվականի պետական բյուջեի մասին» Հայաս​տանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրա​պետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման մեջ կատարել փոփոխություններ և լրացում` համաձայն NN 1 և 2 հավելվածների: 
2. Ամանորյա տոնակատարության հետ կապված միջոցառումների իրականացման նպատակով` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2011 թվականին հատկացնել 100,000.0 հազ.դրամ (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով), որից`
1) 6,650.0 հազ.դրամ Հայաստանի Հանրապետության Արագածոտնի մարզպետարանին,

2) 13,130.0 հազ.դրամ Հայաստանի Հանրապետության Արարատի մարզպետարանին,

3) 13,390.0 հազ.դրամ Հայաստանի Հանրապետության Արմավիրի մարզպետարանին,

4) 11,310.0 հազ.դրամ Հայաստանի Հանրապետության Գեղարքունիքի մարզպետարանին,

5) 13,150.0 հազ.դրամ Հայաստանի Հանրապետության Լոռու մարզպետարանին,

6) 13,210.0 հազ.դրամ Հայաստանի Հանրապետության Կոտայքի մարզպետարանին,

7) 13,150.0 հազ.դրամ Հայաստանի Հանրապետության Շիրակի մարզպետարանին,

8) 7,130.0 հազ.դրամ Հայաստանի Հանրապետության Սյունիքի մարզպետարանին,

9) 2,600.0 հազ.դրամ Հայաստանի Հանրապետության Վայոց ձորի մարզպետարանին,

10) 6,280.0 հազ.դրամ Հայաստանի Հանրապետության Տավուշի մարզպետարանին :
3. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԻՄՆԱՎՈՐՈՒՄ

«Հայաստանի Հանրապետության 2011 թվականի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2010 թվականի դեկտեմբերի 23-ի N 1748-Ն որոշ​ման մեջ փոփոխություններ և լրացում կա​տա​րելու և գումար հատկացնելու մասին» ՀՀ կառավարության որոշման նա​խա​գ​ծի
ՀՀ կառավարության վերը նշված որոշման նախագծի (այսուհետ` Նա​խա​գիծ) ըն​դու​նումը պայմա​նավորված է ամանորյա տոնակատա​րու​թ​յան հետ կապված ՀՀ մարզերում մշակութային միջոցառումների իրա​կա​նաց​ման համար ֆինանսական միջոցների հատկացման, ինչպես նաև ՀՀ 2011 թվականի պետական բյու​ջե​ում ՀՀ կա​ռա​վա​րության պահուստային ֆոնդի գծով հատկացումների համալրման ան​հրա​ժեշ​տությամբ:
Ս/թ դեկտեմբերի 13-ի դրու​թյամբ «ՀՀ կառավարության պահուստային ֆոնդ» ծրագրի գծով ՀՀ կառավարության ընդունած որոշումներով և դեռևս քննարկման փուլում գտնվող որոշման նախագծերով նախատեսված գու​մա​րը կազմում է 35.5 մլրդ դրամ, որը գերազանցում է նշված ծրագրի գծով տարեկան պլանային գումարը շուրջ 400.0 մլն դրամով: 

Նախագծով առաջարկվում է.

1. ամանորյա տոնակատա​րու​թյան հետ կապված ՀՀ մարզերում մշա​կութային միջոցառումների իրա​կա​նաց​ման նպատակով մարզպետա​րան​նե​րին ՀՀ 2011 թվականի պետա​կան բյուջեով նախատեսված ՀՀ կառա​վա​րու​թյան պահուստային ֆոնդից հատկացնել 100.0 մլն դրամ,

2. ՀՀ 2011 թվականի պետա​կան բյուջեում բյուջետային հատ​կա​ցում​ների միջծրագրային վերաբաշխման եղանա​կով ՀՀ կառավարության պահուստային ֆոնդի գծով նախա​տեսված տա​րե​կան գու​մարը ավելաց​նել 300 մլն դրամով` ի հաշիվ «Օտարերկրյա պե​տութ​յուններից, միջազ​գա​յին կազմակեր​պու​թյուններից և այլ արտաքին աղբ​յուրներից ստացված վար​կերի սպասարկում (տո​կոսավճար)» ծախսա​յին ծրագրով սպասվող տնտեսման գումարի:

Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​ընթացում այլ ինստիտուտներ և անձիք չեն ներգրավվել: Հասարակությունը սույն որոշ​ման նախագծմանը նույնպես չի մասնակցել:
Նախագծի ընդունմամբ պայմանավորված ակնկալվող արդ​յունքը ծրագ​րով նախատեսված միջոցառումների ընթացիկ տարում սահուն կերպով իրա​կա​նա​ցումն է: 

Պե​տական բյուջեում ազդեցության գնահատական սույն նախագծի դեպ​​քում կիրառելի չէ: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունումը ինչպես ՀՀ 2011 թվականի պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րա​պետության բյուջետային համակարգի մասին» ՀՀ օրենքը, «Հայաստանի Հանրա​պե​տու​թյան 2011 թվականի պետական բյուջեի մասին» ՀՀ օրենքը, «Իրավական ակտերի մա​սին» ՀՀ օրենքը և ՀՀ կառավարության 2010 թվականի դեկտեմբերի 23-ի N 1748-Ն որոշումը:
